
 

BALDINTZA TEKNIKOEN AGIRIA, TRANTSIZIO EKOLOGIKOKO ZUZENDARITZA 

NAGUSIAREN GK GREEN FASHION MODA JASANGARRIARI BURUZKO 
GIPUZKOAKO KLUSTERRAREN DINAMIZAZIORAKO ETA PROIEKZIORAKO 

LAGUNTZA TEKNIKOA KONTRATATZEKO 
 

 
I.- KONTRATUAREN OBJEKTUA 

 
Kontratuaren objektua Jasangarritasun Departamentuari dagokion GK Green Fashion 

moda jasangarriaren Gipuzkoako klusterraren dinamizazioa eta proiekzioa da. 
 
GK Green Fashion izeneko klusterra Departamentuak 2016an sortutako lantalde bat 
da, lankidetzan aritzen dena modaren munduak (ehungintza eta osagarriak) 
ingurumenean duen inpaktua (planetako bigarren industria kutsatzaileena da) 
gipuzkoarrei helarazteko, haiek sentsibilizatzeko eta hezteko, bai eta –oinarrizko eta 
premiazko ondasun izanik– arropa modu jasangarriago batean kontsumitzeko 
irizpideak eta alternatibak haien eskura jartzeko ere. Taldeak 30 kide ditu gaur egun, 
Gipuzkoako diseinu enpresa, ikastetxe eta zentro teknologikoen artean. Martxoaren 
20ko 6/2019 Foru Arauak, Gipuzkoako Hiri Hondakinak Kudeatzeko 2019-2030 
Plan Integrala onartzen duenak, jarduera-ildo bat ezartzen du (PRE-2), Trantsizio 
Ekologikoko Zuzendaritza Nagusiak erabakitasunez susta dezan kluster hori, 
Naturklimaren, beste kluster batzuen (Donostia Moda Klusterra, Donostiako Udaleko 
Sustapen Ekonomikoko Departamentua) eta beste eragile batzuen (Slow Fashion Next 
eta beste batzuk) lankidetzarekin. Aurreikusitako sustapen ekintzen artean, lantalde 
horren dinamizaziorako eta proiekziorako ekintzak daude, eta, horretarako, 
Zuzendaritza Nagusiak laguntza zerbitzuak behar ditu. 
 
Kontratu honen arabera, Administrazioak bere gain hartzen duen obligazio bakarra da 
aipatutako lanak adjudikaziodunari enkargatzea, lan horiek Administraziotik kanpoko 
bitartekoez egin behar direnean. 
 
II.- LAGUNTZAREN EDUKIA 

 
Kontratuaren objektua GK Green Fashion modaren Gipuzkoako klusterraren 
dinamizazioa eta proiekzioa da. Kontzeptu eta zeregin hauek izango ditu, gutxienez: 
 
1.- Zuzendaritza Nagusiari aholkua ematea lantaldearen dinamizazio eta proiekzio 
ekintzei buruz, klusterraren helburuak lortze aldera. 
  
2.- Klusterra dinamizatzeko eta proiektatzeko urteko plana definitzeko laguntza ematea 
Zuzendaritza Nagusiari. 
  
3.- Zuzendaritza Nagusiari aholkua ematea, klusterraren ekintzak diseinatu, kudeatu 
eta jakinarazteko. 
 
4.- Zuzendaritza Nagusiak gai horren inguruan planifikatutako lan bileretara joatea. 
 
5.- Toki, nazio eta nazioarte mailako proiekzio ona lortzea, Moda Jasangarriaren 
Gipuzkoako Klusterrak posizionamendu zuzena eta ospea eskuratu ahal izan ditzan 
modaren sektoreko erreferente gisa.  Horretarako, modu konbinatuan lan egin beharko 
da, bai prentsa-kabinetetik komunikabideentzako online eta off-line ekintzak eginez, bai 
eta preskriptoreekin, sektoreko erakundeekin eta erakundeekin harreman publikoak 
gauzatuz ere. 
 



 

6.- Bazkideak eta parte hartzaileak suspertzea, balio erantsia eskainiko duten 
jardueren bitartez barne eta kanpo dinamizazioa eginez. Teknika, berrikuntza eta 
proiektuei buruzko ezagutza hobetuko duten ekintzak, eta klusterraren esparruan 
kanpora begira bazkideak berak protagonista gisa proiektatzeko aukera emango duten 
jarduerak.  
 
7.- Klusterrak gaur egun burutzen dituen jarduera desberdinak (hala nola moda 
jardunaldiak, Hondakinen Europako Astean parte hartzea, lankidetza aktiboa Slow 
Fashion Next taldearekin...) eta esparru honen barruan proposatu eta onartuko diren 
jarduera berriak kudeatzea eta laguntza teknikoa eskaintzea. 
 
8.- Jarduera horiekin guztiekin kronograma bat eta aurrekontu xehatu bat sortzea, 
betiere Ingurumen Zuzendaritza Nagusiarekin koordinatuta eta berak aldez aurretik 
onartuta.  
 
9.- Klusterraren jardueraren urteko memoria egitea, bai eta Trantsizio Ekologikoko 
Zuzendaritza Nagusiak eskatzen dion beste edozein txosten partzial edo oso ere. 
 
 
Gainera, eta Gipuzkoako Hiri Hondakinak Kudeatzeko 2019-2030 Plan Integrala 
onartzen duen martxoaren 20ko 6/2019 Foru Arauan aurreikusitakoaren arabera, 
kontuan hartu beharko da PRE-2 ekintza garatzeko ezarritako genero-egokitasuna. 
Ekintza horretan sartzen dira, halaber, kontratu honen xede den klusterraren 
dinamizazioa eta ikusgarritasuna. Beraz, generoaren aldez aurreko ebaluazio 
txostenean xedatutako orientabideei jarraitu beharko zaie. Jarraibide horiek Aldundiko 
Berdintasun Organoak egiaztatu zituen ondoren, ekintza gauzatzeak emakumeen eta 
gizonen berdintasunean eragin positiboa izango duela bermatzeko. Zehazki:  
 

- Jardueretan genero arrakala murrizten dela zaintzea. 
- Emakumeentzako ekintza positiboak I+G+b arloan, genero arrakala oso 
handia bada. 
- Tamaina estandarreko modeloak erabiltzea desfileetan. 
- Hizkera ez-sexista eta genero rola hausten duten irudiak erabiltzea. 
- Emakumeen enpresek nazioartekotze proiektuetan parte hartzea. 

 
Orientabide horiek bereziki kontuan hartu beharko dira 1., 2., 3., 5., 6., 7. eta 9. 
zereginak betetzean, eta ikus daitezkeen errendimenduak eta adierazleak eskaini 
beharko dira kontratua gauzatzen den bitartean. 
 
Sektore Publikoko Kontratuen Legearen testu bategineko 301.2 artikuluan 
xedatutakoari jarraituz, kontratatutako lanetik erator daitezkeen jabetza intelektual edo 
industrialeko eskubideak Gipuzkoako Foru Aldundiari lagako zaizkio. 
 
III.- GIZA BALIABIDEAK ETA BALIABIDE TEKNIKOAK 

 
Aipatutako lana behar bezala egiteko, enpresa adjudikaziodunak konpromisoa hartu 
behar du lanak behar den denboran eta moduan egiteko nahikoak diren giza 
baliabideak eta bitarteko tekniko eta materialak jar daitezen proiektuan, baldintza 
hauek kontuan hartuta. 
 
Giza taldeak, gutxienez, honako osaera hau izan beharko du: 
 



 

- Proiektu arduradun bat, lantaldeak dinamizatzeko eta koordinatzeko lanetan 
gutxienez 3 urteko esperientzia duena. Proiektuaren arduradunak 
Administrazioarekiko solaskidetza lanak ere egingo ditu. 
 
- Arduradunaren ordezko bat, hura ez dagoen aldietarako, lantaldeak 
dinamizatzeko eta koordinatzeko lanetan gutxienez 2 urteko esperientzia 
duena. 

 
Lanetan parte hartuko duten pertsona guztiek izan behar dute lanak egoki garatzeko 
gaitasuna, enpresa adjudikaziodunaren antolakuntzapean jardungo dira, eta izango 
dituzten zereginetan eskarmentua dutela egiaztatuko da. 
 
Agiri eta jarduera guztiak elebitasunaren ikuspuntutik egingo dira (euskaraz eta 
gaztelaniaz). 
 
Administrazioak uste badu enpresak jarritako baliabideen artean badirela batzuk 
ezarritako baldintzak betetzen ez dituztenak, edozein unetan errefusatu ahal izango 
ditu horiek, kontratua gauzatu baino lehen edo gauzatu bitartean. 
 
IV.- LANAK IKUSKATZEA ETA KONTROLATZEA 

 
Enpresa adjudikaziodunak erraztasunak eman beharko ditu Trantsizio Ekologikoko 
Zuzendaritza Nagusiari dagozkion ikuskapen eta kontrol funtzioak betetzeko, eta 
zorrotz beteko ditu jasotzen dituen oharrak eta gomendioak. 
 
Kontratuaren jarraipen egokia egiteko, enpresa adjudikaziodunak txosten bat 
entregatuko du, garatutako lan guztiak, proiektuen bilakaera eta egoki iritzitako 
gomendioak jasotzen dituena. 
 
Era berean, adjudikaziodunak kontratua behar bezala garatzeko eta gauzatzeko 
beharrezkotzat jotzen diren zerbitzuak emango ditu –esate baterako, lan bileretara edo 
informazioa emateko bileretara joatea–, eta ez du horregatik ordainketa osagarrirako 
eskubiderik izango. Betebehar hori bermealdia amaitu arte mantenduko da. 
 
 

V.- KONFIDENTZIALTASUNA KONTRATUA EGIKARITZEAN 

 
Kontratu hau dela-eta egingo diren lan guztiak konfidentzialak izango dira; beraz, 
enpresa adjudikaziodunak ezingo du erabili, ez berarentzat ez hirugarrenei uzteko, 
kontratatutako lanen inguruko datu edo informaziorik, ez Administrazioak emandako 
dokumentaziorik ere. 
 
Zentzu horretan, Administrazio Klausulen Agiriaren azalean xedatutako eta indarrean 
dagoen datu pertsonalen babeserako arauditik erator litezkeen obligazioak kaltetu 
gabe, enpresa adjudikaziodunak eskura dituen baliabide guztiak baliatu beharko ditu 
kontratua egikaritzen den bitartean helarazten zaion informazioaren 
konfidentzialtasuna babesteko. 
 

Donostia, 2024ko otsailaren 21a 

